
ՄԻ ՇԱՐՔ ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆՆԵՐ ԼՈՒԾԱՐԵԼՈՒ ՄԱՍԻՆ
<<Բաժնետիրական ընկերությունների մասին>> Հայաստանի Հանրապետության օրենքի 27 հոդվածի 2-րդ կետի ա) ենթակետին և 67-րդ, 68-րդ հոդվածներին համապատասխան Հայաստանի Հանրապետության կառավարությունը ո ր ո շ ու մ է.

1. Հայաստանի Հանրապետության օրենսդրությամբ սահմանված կարգով լուծարել մի շարք բաժնետիրական ընկերություններ` համաձայն հավելվածի:

2. Հայաստանի Հանրապետության կառավարությանն առընթեր պետական գույքի կառավարման վարչության պետին` բաժնետիրական ընկերությունների լուծարման աշխատանքներն իրականացնելու նպատակով ստեղծել լուծարման հանձնաժողովներ` դրանց կազմում ընդգրկելով Հայաստանի Հանրապետության ֆինանսների նախարարության, Հայաստանի Հանրապետության գյուղատնտեսության նախարարության, Հայաստանի Հանրապետության կառավարությանն առընթեր պետական գույքի կառավարման վարչության (երկու անդամ) և Հայաստանի Հանրապետության կառավարությանն առընթեր պետական եկամուտների կոմիտեի ներկայացուցիչներին:

3. Հայաստանի Հանրապետության գյուղատնտեսության նախարարին` լուծարման հանձնաժողովների ստեղծման պահից հետո մեկամսյա ժամկետում բաժնետիրական ընկերություններում իրականացնել գույքագրում և գույքն ու համապատասխան փաստաթղթերը հանձնել լուծարման հանձնաժողովներին: 

4. Բաժնետիրական ընկերությունների լուծարման միջանկյալ հաշվեկշիռները Հայաստանի Հանրապետության գյուղատնտեսության նախարարության կողմից հաստատվելուց հետո, ընկերությունների բաժնետոմսերի տնօրինման լիազորությունը վերապահել Հայաստանի Հանրապետության կառավարությանն առընթեր պետական գույքի կառավարման վարչությանը: 

5. Լուծարման հանձնաժողովներին`

1) բաժնետիրական ընկերությունների պարտատերերի հետ հաշվարկներն ավարտելուց հետո դեբիտորական պարտքերի և այլ պահանջների իրավունքները վերապահել Հայաստանի Հանրապետության ֆինանսների նախարարությանը,

2) բաժնետիրական ընկերությունների պարտատերերի պահանջների բավարարումից հետո մնացած գույքը հանձնել Հայաստանի Հանրապետության կառավարությանն առընթեր պետական գույքի կառավարման վարչության տնօրինությանը:

6.  Հայաստանի Հանրապետության կառավարությանն առընթեր պետական գույքի կառավարման վարչության պետին` բաժնետիրական ընկերությունների լուծարման գործընթացի ավարտից հետո Հայաստանի Հանրապետության կառավարություն ներկայացնել առաջարկություններ ընկերությունների լուծարումից հետո մնացած գույքի տնօրինման վերաբերյալ:

Հավելված

ՀՀ կառավարության 2011 թվականի

................ի թիվ ................. որոշման

Ց Ա Ն Կ

ԼՈՒԾԱՐՎՈՂ  ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆՆԵՐԻ
	հ/հ
	ԱՆՎԱՆՈՒՄԸ
	ԳՏՆՎԵԼՈՒ ՎԱՅՐ
	ԳՐԱՆՑՄԱՆ ԾԱԾԿԱԳԻՐԸ

	
	ՀՀ ԳՅՈՒՂԱՏՆՏԵՍՈՒԹՅԱՆ ՆԱԽԱՐԱՐՈՒԹՅՈՒՆ
	
	

	1
	<<Ագրոառաքում>> ՊՓԲԸ
	ՀՀ, ք.Երևան, Տ. Մեծի փ. 65/ա
	278.070.01073

	2
	<<Պտուղբանջարեղեն>> ՊՓԲԸ
	ՀՀ, ք.Երևան, Կիևյան փ. 8շ., բն.49
	264.120.05130

	3
	<<Ագրո էքսպորտ-իմպորտ>> ՊՓԲԸ
	ՀՀ, ք.Երևան, Կոմիտասի պող. 54/Բ
	264.120.05125


ՏԵՂԵԿԱՆՔ-ՀԻՄՆԱՎՈՐՈՒՄ


ՀՀ կառավարության 2010թ. ապրիլի 29-ի թիվ 474-Ն որոշման 4-րդ կետով ՀՀ արդարադատության նախարարությունը` ՀՀ կառավարությանն առընթեր պետական գույքի կառավարման վարչության հետ համատեղ պետք է ճշգրտեր պետական մասնակցությամբ առևտրային կազմակերպությունների ցանկերը, ընդ որում պետական մասնակցությամբ այն կազմակերպությունների մասով, որոնց մասին ճշգրտման աշխատանքների իրականացման ընթացքում որևէ տեղեկատվություն չի բացահայտվի, ՀՀ կառավարություն ներկայացնել առաջարկություն դրանցում պետական մասնակցության հետագա տնօրինման վերաբերյալ: 
Ճշգրտման աշխատանքների ավարտից հետո ՀՀ արդարադատության նախարարությունը չբացահայտված կազմակերպությունները լուծարելու առաջարկ էր ներկայացրել ՀՀ կառավարության աշխատակազմ:
Ելնելով անհրաժեշտությունից, ՀՀ կառավարությանն առընթեր պետական գույքի կառավարման վարչությունը չբացահայտված ընկերությունների վերաբերյալ տվյալները ևս մեկ անգամ ճշգրտել է իրավաբանական անձանց պետական ռեգիստրի գործակալության, այդ թվում` գործակալության տարածքային ստորաբաժանումների հետ: 


ՀՀ կառավարությանն առընթեր պետական գույքի կառավարման վարչությունը դիմել է նաև այդ ընկերությունների կառավարումն իրականացնող պետական կառավարման լիազորված մարմիններին` լուծարման համար անհրաժեշտ ելակետային տվյալներ ստանալու համար: 


Նախագծի հավելվածում ընդգրկված ընկերությունների կառավարումն իրականացնող պետական կառավարման լիազորված մարմնի` ՀՀ գյուղատնտեսության նախարարության  կողմից ներկայացված տեղեկատվության համաձայն`


<<Ագրոառաքում>> ՊՓԲԸ-ն,  <<Պտուղբանջարեղեն>> ՊՓԲԸ-ն և <<Ագրո էքսպորտ-իմպորտ>> ՊՓԲԸ-ն  գույք չունեն, գործունեություն չեն իրականացնում:
ՏԵՂԵԿԱՆՔ
<<Մի շարք բաժնետիրական ընկերություններ լուծարելու մասին>> 

ՀՀ կառավարության որոշման նախագծի ընդունման հիմնավորմանը ներկայացվող պահանջների վերաբերյալ
1. Իրավական ակտերի ցանկ, որոնց հիման վրա մշակվել է իրավական ակտի նախագիծը`


ՀՀ քաղաքացիական օրենսգիրք,


<<Բաժնետիրական ընկերությունների մասին>> ՀՀ օրենք:

2. Նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:

3. Պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազում չի նախատեսում 

4. Նախագծի հեղինակների (մշակողների) անունները, ինչպես նաև այն մարմինների ցանկը ում հետ նախագիծը համաձայնեցվել է`


հեղինակ (մշակող)` ՀՀ կառավարությանն առընթեր պետական գույքի կառավարման վարչություն

համաձայնեցվել է ՀՀ արդարադատության նախարարության, ՀՀ ֆինանսների նախարարության, ՀՀ գյուղատնտեսության նախարարության և ՀՀ կառավարությանն առընթեր պետական եկամուտների կոմիտեի հետ
Տ Ե Ղ Ե Կ Ա Ն Ք
<<Մի շարք բաժնետիրական ընկերություններ լուծարելու մասին>> 

ՀՀ կառավարության որոշման նախագծի կապակցությամբ շահագրգիռ գերատեսչությունների առարկությունների և առաջարկությունների վերաբերյալ
	Առարկության,  առաջարկության հեղինակը (առարկության, առաջարկության ստացման ամսաթիվը)
	Առարկության, առաջարկության բովանդակությունը
	Եզրակացություն

	ՀՀ ֆինանսների նախարարություն

02.05.2011թ.
	Դիտողություններ և առաջարկություններ չկան
	

	ՀՀ կառավարությանն առընթեր պետական եկամուտների կոմիտե
02.05.2011թ.
	Դիտողություններ և առաջարկություններ չկան
	

	ՀՀ արդարադատության նախարարություն
12.05.2011թ.
	Առաջարկվել է նախագծի հավելվածով նախատեսված ցանկում «ՀԱՍՑԵՆ» բառը փոխարինել «ԳՏՆՎԵԼՈՒ ՎԱՅՐ» բառերով
	Նախագծում հաշվի է առնված

	ՀՀ գյուղատնտեսության նախարարություն
01.06.2011թ.
	Դիտողություններ և առաջարկություններ չկան
	

















